
ინტეგრირებული ზოგადი მოდული - საზოგადოებრივი  მეცნიერებები 

შესავალი
საზოგადოებრივი მეცნიერებების ინტეგრირებული მოდული გულისხმობს ისტორიის, საზოგადოებრივი გეოგრაფიისა და სამოქალაქო განათლების ინტეგრირებულ სწავლა-სწავლებას. სწავლა-სწავლებისთვის შერჩეულია ისეთი თემები და საკითხები, რომლებიც აქტუალურია თანამედროვე საზოგადოებისთვის და შეიძლება დამუშავდეს სამივე საგნობრივი მიმართულების პერსპექტივიდან. 

საგნების ინტეგრირება მიიღწევა საერთო შედეგების, სამიზნე ცნებების და თემების საშუალებით. თემის ფარგლებში კი იკვეთება ტრანსდისციპლინური ხასიათის საკითხები.

სტანდარტში შედეგებისა და სამიზნე ცნებების სახით განსაზღვრულია გრძელვადიანი მიზნები. შინაარსი აღიწერება თემების (ქვეთემების), საკითხებისა და ქვეცნებების სახით. 
თითოეულ თემას ახლავს შედეგების მიღწევის ინდიკატორები. ისინი განსაზღვრავს, თუ რა უნდა შეფასდეს სწავლა-სწავლების პროცესში. ინდიკატორები დაჯგუფებულია სამიზნე ცნებების მიხედვით.

მოდულის შედეგები
	
საზოგადოებრივი მეცნიერებების  სტანდარტის შედეგები 

	
	სტუდენტმა უნდა შეძლოს:
	სამიზნე ცნებები 

	1
	დემოკრატიის პრინციპების სივრცე-დროით ჭრილში გააზრება არგუმენტირებული, ღირებულებებზე დაფუძნებული და ინფორმირებული, მდგრადი განვითარების პრინციპებზე ორიენტირებული გადაწყვეტილებების მისაღებად;
	წყარო (ნარატიული, მულტიმედია,  რუკა) (შედეგი 2, 3)

დრო და სივრცე 
(შედეგი 1,2,3,4,)

საზოგადოება (ინდივიდი, მოსახლეობა, სოციალიზაცია) 
(შედეგი 1,3,4)

ძალაუფლება (დემოკრატიის პრინციპები; სამოქალაქო მონაწილეობა) 
(შედეგი 1,2,3,4).

ისტორიული და გეოგრაფიული მოვლენა/პროცესი (შედეგი 1,2,3,4)

მდგრადი განვითარება (შედეგი 1,4)

	2
	სივრცე-დროით ჭრილში მმართველობისა და სამოქალაქო მონაწილეობის ფორმების კვლევა (წყაროების დამუშავება, ინფორმაციის ორგანიზება-დაჯგუფება) სოციალურ-პოლიტიკურ ცხოვრებაში აქტიური მონაწილეობის მისაღებად;
	

	3
	საზოგადოებრივი (ისტორიული, გეოგრაფიული) მოვლენებისა და პროცესების შესწავლა სივრცე-დროით ჭრილში  ინფორმირებული, მდგრადი განვითარების პრინციპებზე ორიენტირებული გადაწყვეტილებების მისაღებად; 
	

	4
	საზოგადოების განვითარების კანონზომიერებების (მიზეზ-შედეგობრივი კავშირების) შესწავლა სივრცე-დროის ჭრილში  სოციუმისთვის აქტუალური პრობლემების გასაანალიზებლად და გადასაჭრელად.
	





სავალდებულო თემები
	1. გლობალური დემოგრაფიული გამოწვევები და ცვლილებები


	2. გლობალური სოციალური გამოწვევები და ცვლილებები


	3. გლობალური კულტურულ-მსოფლმხედველობრივი გამოწვევები და ცვლილებები


	4. გლობალური ეკონომიკური გამოწვევები  და ცვლილებები


	5. გლობალური პოლიტიკური გამოწვევები  და ცვლილებები


	6. გლობალური ეკოლოგიური გამოწვევები  და ცვლილებები




სწავლა-სწავლების პროცესში დაცული უნდა იყოს თემების ზემოთ შემოთავაზებული თანმიმდევრობა.




თემებში შედეგების მიღწევის ინდიკატორები

	თემა: გლობალური დემოგრაფიული გამოწვევები და ცვლილებები

თემა გულისხმობს წარსულისა და თანამედროვეობის მნიშვნელოვან დემოგრაფიულ  გამოწვევებსა  და ცვლილებებს (მაგ. როგორებიცაა „ხალხთა დიდი გადასახლება“, სინგაპურის პრო და ანტი-ნატალისტური დემოგრაფიული პოლიტიკა, „ბეიბი-ბუმი“) დემოგრაფიული ცვლილებების გამომწვევი მიზეზებისა და შედეგების კვლევას,  მსოფლიოსა და საქართველოში; მათ  ანალიზს  როგორც კონკრეტულ  ეპოქაში მიმდინარე ისტორიულ-გეოგრაფიული კონტექსტებით, ისე თანამედროვე გადასახედიდან.  თემის ფარგლებში ხდება ამ პროცესების შეფასება ადამიანის უფლებების დაცვის ჭრილში, თუ რამდენად ჯდებოდა/ჯდება  ესა თუ ის სახელმწიფო დემოგრაფიული პოლიტიკა/ინტერვენცია დემოკრატიის პრინციპებში.

	თემის ფარგლებში შედეგების მიღწევის ინდიკატორები  სამიზნე ცნებების მიხედვით:

წყარო - სტუდენტმა უნდა შეძლოს:
· გლობალურ დემოგრაფიულ გამოწვევებსა და მომხდარ ცვლილებებთან ასოცირებული ინფორმაციის მოპოვება, დამუშავება, გაანალიზება და კვლევის შედეგის (თემა, პროგნოზი, დასკვნა) წარმოდგენა.

დრო და სივრცე - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური დემოგრაფიული გამოწვევების   და ცვლილებების თავისებურებების დადგენა.

საზოგადოება (ინდივიდი, მოსახლეობა, სოციალიზაცია) - სტუდენტმა უნდა შეძლოს:
· დემოგრაფიული გამოწვევების (იმიგრაციისა და ემიგრაციის წახალისება/შეზღუდვა, მოსახლეობის რაოდენობის კონტროლი) და შესაბამისი ცვლილებების გავლენა მოსახლეობაზე/სოციუმზე.

ძალაუფლება (დემოკრატიის პრინციპები; სამოქალაქო მონაწილეობა) - სტუდენტმა უნდა შეძლოს:
· გლობალური დემოგრაფიული პრობლემებთან და გამოწვევებთან მიმართებით დაინტერესებულ მხარეთა (ინდივიდი, საზოგადოება, სახელმწიფო, არასამთავრობო და საერთაშორისო ორგანიზაციები)  ქმედებების გაანალიზება; პროცესების ანალიზისას გამოკვეთილი დილემების დაკავშირება დემოკრატიის პრინციპებთან;

ისტორიული და გეოგრაფიული მოვლენა/პროცესი - სტუდენტმა უნდა შეძლოს: 
· სხვადასხვა ისტორიულ პერიოდსა და გეოგრაფიულ არეალში არსებული გლობალური დემოგრაფიული გამოწვევების  მიზეზების (მაღალი ან დაბალი შობადობა, მიგრაციები და სხვა) დადგენა და შედეგების (მოსახლეობის ეთნიკური ცვლა, რაოდენობის ცვლა, კრიმინოგენული სიტუაციის დამძიმება, გარემოს დაბინძურება, ურბანიზაცია  და სხვა) გაანალიზება.

მდგრადი განვითარება - სტუდენტმა უნდა შეძლოს:
· დემოგრაფიული პრობლემებისა და გამოწვევების გადაჭრის გზებზე მსჯელობისას მდგრადი პრინციპების (გარემოსდაცვითი, სოციალური, ეკონომიკური, კეთილდღეობა, კულტურული მემკვიდრეობა)  გათვალისწინება. 


	


	თემა: გლობალური სოციალური გამოწვევები და ცვლილებები
თემა გულისხმობს წარსულისა და თანამედროვეობის მნიშვნელოვან სოციალურ გამოწვევებსა და ცვლილებებს, ისეთებს როგორებიცაა: კოლონიალიზმი და მისი გავლენები, რევოლუცია, გენდერული თანასწორობის პრობლემა, განათლებასა და ჯანდაცვაზე ხელმისაწვდომობა, პანდემიები წარსულსა და თანამედროვეობაში; მათ გამომწვევ მიზეზებსა და უკვე სახეზე მყოფ, ან მოსალოდნელ შედეგებს, მათ გავლენებს მსოფლიოსა და საქართველოზე. თემის ფარგლებში გლობალური სოციალური გამოწვევები აიხსნება/ფასდება როგორც კონკრეტული თანადროული ეპოქის ისტორიულ-გეოგრაფიულ კონტექსტებით, ისე თანამედროვეობის გადასახედიდან, კერძოდ, ადამიანის უფლებებისა და დემოკრატიის პრინციპების დაცვის ჭრილში. 


	თემის ფარგლებში შედეგების მიღწევის ინდიკატორები სამიზნე ცნებების მიხედვით:

წყარო - სტუდენტმა უნდა შეძლოს:
· გლობალურ სოციალურ გამოწვევებისა და მომხდარ ცვლილებებთან ასოცირებული სხვადასხვა ტიპის ინფორმაციის მოპოვება, დამუშავება, გაანალიზება და კვლევის შედეგის (თემა, პროგნოზი, დასკვნა) წარმოდგენა.

დრო და სივრცე - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური სოციალური გამოწვევებისა და  გამოწვევების და ცვლილებების თავისებურებების დადგენა.

საზოგადოება (ინდივიდი, მოსახლეობა, სოციალიზაცია) - სტუდენტმა უნდა შეძლოს:
· გლობალური სოციალური პრობლემებისა და გამოწვევების (ამბოხება, რევოლუცია, ომი, მიგრაცია)  გავლენის გაანალიზება და შესაბამისი ცვლილებების გავლენა საზოგადოებაზე/ მოსახლეობაზე/სოციუმზე. 

ძალაუფლება (დემოკრატიის პრინციპები; სამოქალაქო მონაწილეობა)  - სტუდენტმა უნდა შეძლოს:
· გლობალური სოციალური პრობლემებთან და გამოწვევებთან მიმართებით დაინტერესებულ მხარეთა (ინდივიდი, საზოგადოება, სახელმწიფო, არასამთავრობო და საერთაშორისო ორგანიზაციები)  როლის განსაზღვრა, ფუნქციების გადანაწილება და ქმედებების გაანალიზება. პროცესების ანალიზისას გამოკვეთილი დილემების დაკავშირება დემოკრატიის პრინციპებთან;

ისტორიული და გეოგრაფიული მოვლენა/პროცესი - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური სოციალური გამოწვევების მიზეზებისა (რესურსებსა და მომსახურებაზე არათანაბარი წვდომა, კორუფცია) და შედეგების (უმუშევრობა, განათლების დაბალი დონე, სუსტი ჯანდაცვის სისტემა, საზოგადოების რადიკალიზაცია, ადამიანის უფლებების რეალიზაციის შესაძლებლობა და ხარისხი) დადგენა, განხორციელებული ცვლილებების კანონზომიერების ახსნა.

მდგრადი განვითარება - სტუდენტმა უნდა შეძლოს:
· გლობალური სოციალური პრობლემებისა და გამოწვევების გადაჭრის გზებზე მსჯელობისას მდგრადი პრინციპების (გარემოსდაცვითი, სოციალური, ეკონომიკური, კეთილდღეობა, კულტურული მემკვიდრეობა)  გათვალისწინება.






	თემა: გლობალური კულტურული და მსოფლმხედველობრივი გამოწვევები და ცვლილებები

თემა გულისხმობს წარსულისა და თანამედროვეობის მნიშვნელოვან კულტურულ და მსოფლმხედველობრივ გამოწვევებსა და ცვლილებებს (მაგ.: ჰუმანიზმი და დიდი აღმოჩენების ეპოქა, განმანათლებლობა, ნაციონალიზმი, ლიბერალიზმი, სოციალიზმი, ემანსიპაცია; რასიზმი და ჰოლოკოსტი; ასევე აპარტეიდი, ქსენოფობია/ჰომოფობია, სექსიზმი, კულტურული გლობალიზაცია) მათ გამომწვევ მიზეზებს, შედეგებს და გავლენებს მსოფლიოსა და საქართველოზე. ასევე სწავლობს მსოფლიო რელიგიების როლსა და ადგილს თანამედროვეობაში. თემის ფარგლებში კულტურულ-მსოფლმხედველობრივი გამოწვევები აიხსნება, როგორც კონკრეტული ეპოქის ისტორიულ-გეოგრაფიული მოცემულობიდან, ისე გამომდინარე და ასევე თანამედროვეობის გადასახედიდან.  ცვლილებების შეფასება ხდება  ადამიანის უფლებებისა და დემოკრატიის პრინციპების ჩამოყალიბების და განვითარების ჭრილში.


	თემის ფარგლებში შედეგების მიღწევის ინდიკატორები  - სტუდენტმა უნდა შეძლოს:

წყარო - სტუდენტმა უნდა შეძლოს:
· გლობალური კულტურულსა და მსოფლმხედველობრივ გამოწვევებთან და მომხდარ ცვლილებებთან ასოცირებული სხვადასხვა ტიპის სხვადასხვა ტიპის ინფორმაციის მოპოვება, დამუშავება, გაანალიზება და კვლევის შედეგის (თემა, პროგნოზი, დასკვნა) წარმოდგენა.

დრო და სივრცე - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური კულტურული და მსოფლმხედველობრივი გამოწვევების და ცვლილებების თავისებურებების დადგენა და კანონზომიერების ანალიზი. 

საზოგადოება (ინდივიდი, მოსახლეობა, სოციალიზაცია) - სტუდენტმა უნდა შეძლოს:
· გლობალური კულტურული და მსოფლმხედველობრივი გამოწვევების (ინდივიდის ადგილი და როლი, მასკულტურა) და შესაბამისი ცვლილებების გავლენა საზოგადოებაზე/მოსახლეობაზე/სოციუმზე.

ძალაუფლება (დემოკრატიის პრინციპები; სამოქალაქო მონაწილეობა) - სტუდენტმა უნდა შეძლოს:
· გლობალური კულტურულსა და მსოფლმხედველობრივ გამოწვევებთან მიმართებით დაინტერესებულ მხარეთა (ინდივიდი, საზოგადოება, სახელმწიფო, არასამთავრობო და საერთაშორისო ორგანიზაციები, შემოქმედებითი ჯგუფები, რელიგიური ორგანიზაციები) ქმედებების გაანალიზება; პროცესების ანალიზისას გამოკვეთილი დილემების დაკავშირება დემოკრატიის პრინციპებთან;
 
ისტორიული და გეოგრაფიული მოვლენა/პროცესი - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური კულტურული და მსოფლმხედველობრივი გამოწვევების მიზეზებისა (მაგ.: მმართველობის რეჟიმი) და შედეგების (რასიზმი, სექსიზმი,  პოლიტიკური დევნა) დადგენა.

მდგრადი განვითარება - სტუდენტმა უნდა შეძლოს:
· გლობალური კულტურული და მსოფლმხედველობრივი გამოწვევების გადაჭრის გზებზე მსჯელობისას მდგრადი პრინციპების (გარემოსდაცვითი, კეთილდღეობა, კულტურული მემკვიდრეობის დაცვა)    გათვალისწინება.



	თემა: გლობალური ეკონომიკური გამოწვევები და ცვლილებები
თემა გულისხმობს წარსულისა და თანამედროვეობის მნიშვნელოვან ეკონომიკურ კრიზისებსა და  მომხდარ ცვლილებებს, როგორებიცაა: ინდუსტრიული რევოლუცია, XX-XXI საუკუნეების მსოფლიო ეკონომიკური კრიზისები („დიდი დეპრესია”, 2007-2009 წლების ეკონომიკური კრიზისი), ევროკავშირი, როგორც ეკონომიკური ინტეგრაციის მაგალითი, თანამედროვე ეკონომიკური გლობალიზაცია, ვალუტა და გაცვლითი კურსი, ინვესტირება, ფინანსური თაღლითობა და ფინანსური უსაფრთხოება. კერძოდ კი, თემაში ხდება მათი გამომწვევი მიზეზების და უკვე დამდგარ ან მოსალოდნელ შედეგების წარმოჩენა მსოფლიოსა და საქართველოში,  მათი გააზრება როგორც იმავე ეპოქაში მიმდინარე ისტორიულ-გეოგრაფიულ კონტექსტის ფონზე, ასევე თანამედროვეობის გადასახედიდან. თემის ფარგლებში აღნიშნული პროცესის შეფასება ხდება ადამიანის უფლებებისა და დემოკრატიის პრინციპების დაცვის ჭრილში.


	თემის ფარგლებში შედეგების მიღწევის ინდიკატორები  - სტუდენტმა უნდა შეძლოს:

წყარო - სტუდენტმა უნდა შეძლოს:
· გლობალური ეკონომიკურ გამოწვევებსა და მომხდარ ცვლილებებთან ასოცირებული სხვადასხვა ტიპის ინფორმაციის მოპოვება, დამუშავება, გაანალიზება და კვლევის შედეგის (თემა, პროგნოზი, დასკვნა) წარმოდგენა.

დრო და სივრცე - სტუდენტმა უნდა შეძლოს:
· სხვადასხვა  ისტორიულ პერიოდსა და გეოგრაფიულ არეალში არსებული გლობალური ეკონომიკური გამოწვევებისა და ცვლილებების თავისებურებების დადგენა. 

საზოგადოება (ინდივიდი, მოსახლეობა, სოციალიზაცია) - სტუდენტმა უნდა შეძლოს:
· გლობალური ეკონომიკური პრობლემებისა და გამოწვევების (მიგრაცია, ჩრდილოვანი ეკონომიკური პროცესები, კორუფციის დონის ზრდა, ომი) და შესაბამისი ცვლილებების გავლენა საზოგადოებაზე/მოსახლეობაზე/სოციუმზე.

ძალაუფლება (დემოკრატიის პრინციპები; სამოქალაქო მონაწილეობა) - სტუდენტმა უნდა შეძლოს:
· გლობალურ ეკონომიკური პრობლემებთან  და გამოწვევებთან მიმართებით დაინტერესებულ მხარეთა  (ინდივიდი, საზოგადოება, სახელმწიფო, არასამთავრობო და საერთაშორისო ორგანიზაციები)  ორგანიზაციები) ქმედებების გაანალიზება; პროცესების ანალიზისას გამოკვეთილი დილემების დაკავშირება დემოკრატიის პრინციპებთან.

ისტორიული და გეოგრაფიული მოვლენა/პროცესი - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური ეკონომიკური პრობლემებისა და გამოწვევების  მიზეზებისა (რესურსებსა და მომსახურებაზე არათანაბარი წვდომა და განაწილება, კორუფცია) და შედეგების (უმუშევრობა, სიღარიბე, საზოგადოების რადიკალიზაცია, ინფლაცია, ფასების ზრდა) დადგენა.

მდგრადი განვითარება - სტუდენტმა უნდა შეძლოს:
· გლობალური ეკონომიკური პრობლემებისა და გამოწვევების გადაჭრის გზებზე მსჯელობისას მდგრადი პრინციპების (გარემოსდაცვითი, სოციალური, ეკონომიკური, კეთილდღეობა)  გათვალისწინება.




	თემა: გლობალური პოლიტიკური გამოწვევები და ცვლილებები
თემა გულისხმობს წარსულისა და თანამედროვეობის საკვანძო პოლიტიკურ გამოწვევებსა და ცვლილებებს, რამაც გარდამტეხი ეფექტი იქონია მსოფლიოსა და საქართველოზე. კერძოდ, განიხილავს მსოფლიოს პოლიტიკურ დაყოფასა და საზღვრების ცვლილებების საკითხს მე-20 საუკუნის მეორე ნახევრიდან  დღემდე გეოპოლიტიკურ ჭრილში (მეორე მსოფლიო ომი და ომისშემდგომი სამყარო, საბჭოთა კავშირის დაშლა, საზღვრები პოსტსაბჭოთა სივრცეში, ტერორიზმი, სეპარატიზმი); ასევე ინფორმაციის და კომუნიკაციის საშუალებების, მათზე თავისუფლად წვდომის/შეზღუდვის  მნიშვნელობას წარსულისა და თანამედროვე პოლიტიკური პროცესებისთვის, თანამედროვე ჰიბრიდულ ომებს, ინტეგრაციისა (ასოცირების ხელშეკრულება, მაპი) და დეზინტეგრაციის (ბრექსიტი) პროცესებს დასავლურ სტრუქტურებში. კერძოდ კი, მათ გამომწვევ მიზეზებსა და უკვე დამდგარ ან მოსალოდნელ შედეგებს, მის დაკავშირებას როგორც კონკრეტულ   ისტორიულ-გეოგრაფიულ კონტექსტებთან, ასევე თანამედროვეობასთან.  თემაში პროცესების შეფასება ხდება ადამიანის უფლებებისა და დემოკრატიის პრინციპების ჩამოყალიბების, განვითარების და დაცვის ჭრილში.


	თემის ფარგლებში შედეგების მიღწევის ინდიკატორები სამიზნე ცნებების მიხედვით:

წყარო - სტუდენტმა უნდა შეძლოს:
· გლობალურ პოლიტიკურ გამოწვევებსა და მომხდარ ცვლილებებთან ასოცირებული სხვადასხვა ტიპის ინფორმაციის მოპოვება, დამუშავება, გაანალიზება და კვლევის შედეგის (თემა, პროგნოზი, დასკვნა) წარმოდგენა.

დრო და სივრცე -  - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური პოლიტიკური გამოწვევების   და ცვლილებების თავისებურებების დადგენა.

საზოგადოება (ინდივიდი, მოსახლეობა, სოციალიზაცია) -  - სტუდენტმა უნდა შეძლოს:
· გლობალური პოლიტიკური გამოწვევების  (კონფლიქტები, ტერორიზმი, ლტოლვილები/დევნილები სამშვიდობო პროცესები) და შესაბამისი ცვლილებების გავლენა საზოგადოებაზე/ მოსახლეობაზე/სოციუმზე.

ძალაუფლება (დემოკრატიის პრინციპები; სამოქალაქო მონაწილეობა) - სტუდენტმა უნდა შეძლოს:
· გლობალური პოლიტიკურ პრობლემებთან და გამოწვევებთან მიმართებით  დაინტერესებულ მხარეთა (ინდივიდი, საზოგადოება, სახელმწიფო, არასამთავრობო და საერთაშორისო ორგანიზაციები)  ქმედებების გაანალიზება; პროცესების ანალიზისას გამოკვეთილი დილემების დაკავშირება დემოკრატიის პრინციპებთან.

ისტორიული და გეოგრაფიული მოვლენა/პროცესი - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური პოლიტიკური პრობლემებისა და გამოწვევების  მიზეზებისა (ბრძოლა რესურსებისთვის, გავლენის სფეროების გაფართოება-გადანაწილება, იდეოლოგია, კორუფცია) და შედეგების (გენოციდი, პოლიტიკური კრიზისი-კოლაფსი, რეჟიმის ცვლა, სეპარატიზმი ) დადგენა.

მდგრადი განვითარება - სტუდენტმა უნდა შეძლოს:
· გლობალური პოლიტიკური პრობლემებისა და გამოწვევების გადაჭრის გზებზე მსჯელობისას მდგრადი პრინციპების (გარემოსდაცვითი, სოციალური, ეკონომიკური, კეთილდღეობა)  გათვალისწინება.




	თემა: გლობალური ეკოლოგიური გამოწვევები და ცვლილებები

თემა გულისხმობს წარსულისა და თანამედროვეობის მნიშვნელოვან გლობალურ ეკოლოგიურ გამოწვევებსა და ცვლილებებს, როგორებიცაა: გრინპისი და „მწვანე მოძრაობები“, ჩერნობილისა და ფუკუშიმას კატასტროფა, კლიმატის გლობალური ცვლილებები. კერძოდ კი, მათ გამომწვევ მიზეზებსა და უკვე დამდგარ ან მოსალოდნელ შედეგებს, რასაც გავლენა აქვს მსოფლიოსა და საქართველოზე, მის დაკავშირებას იმავე ეპოქაში მიმდინარე ისტორიულ-გეოგრაფიულ პროცესებთან, ასევე თანამედროვეობასთან. თემაში პროცესების შეფასება ხდება ადამიანის უფლებებისა და დემოკრატიის პრინციპების ჩამოყალიბების, განვითარების და დაცვის ჭრილში.


	თემის ფარგლებში შედეგების მიღწევის ინდიკატორები სამიზნე ცნებების მიხედვით:

წყარო - სტუდენტმა უნდა შეძლოს:
· გლობალური ეკოლოგიურ გამოწვევებსა და მომხდარ ცვლილებებთან ასოცირებული სხვადასხვა ტიპის ინფორმაციის მოპოვება, დამუშავება, გაანალიზება და კვლევის შედეგის (თემა, პროგნოზი, დასკვნა) წარმოდგენა.

დრო და სივრცე - სტუდენტმა უნდა შეძლოს:
· სხვადასხვა  ისტორიულ პერიოდსა და გეოგრაფიულ არეალში არსებული გლობალური ეკოლოგიური გამოწვევების და ცვლილებების თავისებურებების დადგენა.

საზოგადოება (ინდივიდი, მოსახლეობა, სოციალიზაცია) - სტუდენტმა უნდა შეძლოს:
· გლობალური ეკოლოგიური პრობლემების/გამოწვევების  (იძულებითი მიგრაცია, ეკოლოგიური კატასტროფა, მსოფლიო გარემოსდაცვითი ორგანიზაციების და ჩარჩო-დოკუმენტების ჩამოყალიბება) და შესაბამისი ცვლილებების გავლენა საზოგადოებაზე/მოსახლეობაზე/სოციუმზე.

ძალაუფლება (დემოკრატიის პრინციპები; სამოქალაქო მონაწილეობა) - სტუდენტმა უნდა შეძლოს:
· გლობალურ ეკოლოგიურ პრობლემებთან და გამოწვევებთან მიმართებით დაინტერესებულ მხარეთა (ინდივიდი, საზოგადოება, სახელმწიფო, არასამთავრობო და საერთაშორისო ორგანიზაციები)  ქმედებების გაანალიზება; პროცესების ანალიზისას გამოკვეთილი დილემების დაკავშირება დემოკრატიის პრინციპებთან.

ისტორიული და გეოგრაფიული მოვლენა/პროცესი - სტუდენტმა უნდა შეძლოს:
· სხვადასხვა ისტორიულ პერიოდსა და გეოგრაფიულ არეალში არსებული გლობალური ეკოლოგიური პრობლემებისა და გამოწვევების მიზეზებისა (რესურსების არარაციონალური გამოყენება, გლობალური კლიმატ-ცვლილება, მოსახლეობის ცნობიერების დაბალი დონე) და შედეგების (მეცნიერებისა და ინოვაციების წახალისება-განვითარება, მოსახლეობ ისა და ინფრასტრუქტურის დაზიანება, კატასტროფების გაზრდილი რისკი) დადგენა.

მდგრადი განვითარება  - სტუდენტმა უნდა შეძლოს:
· გლობალური ეკოლოგიური პრობლემებისა და გამოწვევების გადაჭრის გზებზე მსჯელობისას მდგრადი პრინციპების (გარემოსდაცვითი, სოციალური, ეკონომიკური, კეთილდღეობა კულტურული მემკვიდრეობის დაცვა)  გათვალისწინება.

